
				এই পাতাটির মুদ্রণ সংশোধন করা প্রয়োজন। 
অষ্টম অধ্যায়। টম ব্রাউনের শেষ ম্যাচ খেলা। দয়া করে ভগবান, পুরুষের মত প্রাণ দিন যে আমারে, যৌবন না গত হতে, জীবনঝটিকা সাথে যাহে আমি পারি যুঝিবারে। আশামদে মজি স্বপ্নাবেশে, জাগিব কি দগ্ধ হতাশ্বাসে।” ক্লফ।
আমাদের এই ক্ষুদ্র নাটকের শেষ অঙ্কের উপর এইবার যবনিকা উদ্বেলিত হইতে চলিল। কারণ কঠিনহৃদয় প্রকাশকেরা আমাকে তাগাদা। দিতেছে যে একখণ্ডে সমাপ্য বইয়ের একস্থানে ত শেষ করিতে হইবেই। তা বটে, সকল সুখের জিনিষেরই ত একটা সীমা আছে। যখন আমি গত বড় ছুটিতে একটা জলবদলের স্থানে বসিয়া কিছু অবসর সময় কাটাইবার জন্য এই পাতা কয়খানা লিখিতে আরম্ভ করি, তখন অল্পই ভাবিয়াছিলাম যে কত পুরাতন দৃশ্য যাহা আমার মস্তিষ্কের কোন ধূলিসমাকীর্ণ কোণে এতবছর লুক্কায়িত ছিল, কিরূপ জীবন্তভাবে আবার ফিরিয়া আসিবে, এবং আমার সামনে এমন সুস্পষ্ট ও প্রােজ্জ্বলভাবে খাড়া হইয়া দাঁড়াইবে যেন সবে কালিকার ঘটনামাত্র। এই বইখানি আমার পক্ষে নিরতিশয় প্রীতির কাৰ্য্য হইয়াছে, এবং আমি আশা করি আমার সুকুমার বন্ধুবৰ্গ (কেননা যদি এ নাগাদ আসিয়া পৌছাও, তা হলে বন্ধু তােমাদের হ'তেই হবে। তােমরাও এ আখ্যায়িকা শেষ হইতে চলিল বলিয়া কিয়ৎপরিমাণে আমারই ন্যায় দুঃখ বােধ করিবে
অবশ্য ইহার যে একটা গাভীৰ্য্য ও বিষাদের দিক নাই তা নয়। যেমন পুরাতন দৃশ্য গুলি সজীব হইয়া উঠিয়াছে, সেই সঙ্গে উহার পাত্রগণও

	        এই পাতাটি অন্য কোনো ভাষায় উপলব্ধ নয়।

